Ha’u nia respeitus ba:

e Sekretariu Estadu ba Komunikasaun Sosial, Mericio Akara
e Prezidente Timor-Leste Press Union, Manuel Pinto

e Vise Prezidente TLPU, Raimundus Oki

e Sekretariu Jeral Press Union Horacio Babo

Bondia no obrigada ba ita-boot sira hotu mai hola-parte ona iha programa ida-ne’e
ne’ebé importante tebes ba jornalista sira kona-ba ezaminasaun no verifikasaun
baziku ba faktus online. Embaixada Estadus Unidus orgullu fornese finansiamentu ba
inisiativa ida-ne’e no programa sira seluk ne’ebé apoia dezenvolvimentu Timor-Leste
nia jornalista sira.

Obrigada ba Timor-Leste Press Union tanba organiza ona formasaun ne’e,
partikularmente Raimundus Oki no Sekretariu Jeral Press Union Horacio Babo.

Només, ha’u kongratula estudantes no jornalista sira ne’ebé ohin loron partisipa iha
formasaun ida-ne’e.

Ha’u-nia ekipa no ha’u iha Embaixada Estadus Unidus iha Timor-Leste iha respeitu
profundu ba jornalista sira no knaar ne’ebé sira halo hodi informa sidadaun sira seluk
kona-ba eventu no kestaun hirak ne’ebé afeta sira-nia moris, sosiedade, ekonomia no
governu.

Ha’u hakarak kongratula grupu ne’e ba ita-boot sira-nia servisu kontinu hodi hasae
Timor-Leste nia indise mundial liberdade imprensa ne’ebé rekoiesidu iha nivel
internasional.

Iha sosiedade demokratika ida hanesan Timor-Leste no Estadus Unidus, jornalista sira
fornese kofiesimentu hirak ne’ebé sidadaun sira presiza hodi governa sira-nia an no
vota ba sira-nia intereses.

Durante tempu difisil sira, hanesan COVID-19, ita-boot sira; jornalistas iha sosiedade
livre nia laran hamri’ik iha lina-frente, loro-loron foti riskus oin-oin.

Iha sosiedade hirak ne’ebé la livre, jornalista sira ariska sira-nia moris loro-loron hodi
f6 sai lialoos.



Tanba ne’e maka Estadus Unidus serbisu besik no badinas ho ami-nia omdlogu
Timoroan sira hodi hasoru dezafiu hirak ne’ebé jornalista sira hasoru no promove
objetivu hirak ne’ebé Amerikanu no Timoroan sira fahe ba malu.

Ita serbisu daudaun hodi hametin profisionalizmu jornalista sira-nian no sira-nia
abilidade hodi ezamina sira-nia istdrias no verifika faktu sira liuhusi fontes oin-oin. No
ami serbisu loro-loron iha mundu tomak hodi asegura liberdade espresaun, ne’ebé
nu’udar marka fundamental husi sosiedade demokratika sira.

Semana kotuk amiiha oportunidade loke workshop ida kona-ba kontra “notisia falsa.”
Defaktu importante tebes bele kombate hoax no notisia falsa sira liuhusi padraun
jornalistiku rigorozu antes publika no imprimi notisia sira. Importante mods katak
jornalista sira hatene diferensa entre notisia falsa no notisia ne’ebé difisil ka dezafiante
ba ema. Dala ruma lialoos ne’e difisil.

Entaun programa ida-ne’e parte husi inisiativa barak ne’ebé apoia husi Embaixada
Estadus Unidus hodi dezenvolve kapasidade husi lider lokal hanesan ita-boot sira.

Formasaun ne’e rekofiese katak avansu teknoldjiku lori ona mudansa profunda ba
maneira ita hotu-hotu serbisu no moris. Ita iha asesu ba informasaun barak liutan, la
hanesan uluk, no informasaun bele espalla lalais deit iha mundu tomak. Informasaun
barak tebes disponivel iha internet lori ba mellorias iha ema barak nia moris iha mundu
tomak.

Maibé ita mods deskobre katak informasaun laloos bele espalla lalais deit no
dezkontroladu liu fali uluk. Dezinformasaun bele hamosu konflitu, ariska ema nia
saude no dezestabiliza demokrasia sira. lha Estadus Unidus no nasaun demokratika
barak, ami preokupa tebes liuliu kona-ba evolusaun ameasa mai husi dezinformasaun
malisioza patrosina husi estadu no interferénsia iha prosesu demokratiku.

Povu iha ita-nia demokrasia depende ba jornalizmu bazeia ba faktu no informasaun
loloos hodi foti desizaun kona-ba sira-nia futuru liuhusi votasaun no mekanizmu
demokratiku sira seluk. Ne’e dezafiu ida ne’ebé Amerikanu no Timoroan sira fahe ba
malu, no tanba ne’e maka ami apoia programas hirak ne’ebé fortalese defensér sira
ba informasaun loos no liberdade imprensa.

Ideia ba programa ida-ne’e hahu iha tinan hirak liuba. Embaixada Estadus Unidus hili
no patrosina Raimundus Oki hodi hola-parte iha Google News Lab nia programa ida.



Durante formasaun nia aprende tékniku foun sira no teknolojia hirak ne’ebé ajuda
jornalista sira iha mundu tomak detekta informasaun falsu no verifika informasaun
loos. Kompania sira Estadus Unidus nian hanesan Google serbisu daudaun tantu iha
Estadus Unidus no mundu tomak hodi buka solusaun sira ba problema informasaun
falsu no dezinformasaun. Raimundu uza kofiesimentu ne’e hodi dezenvolve programa
iha loron ne’e.

Importante lembra katak kompafia teknolojia boot sira dezenvolve iha Estadus
Unidus, iha ne’eba ami iha protesaun legal forte ba liberdade espresaun no liberdade
imprensa. Valér ne’e nu’udar parte integrante husi internet no esensial ba jornalizmu
di’ak nian.

Atu kontinua proteje liberdade espresaun no imprensa no kontra informasaun falsu,
ita presiza jornalista forte sira no populasaun sira ne’ebé edukadu ho di’ak. Peskiza
hatudu katak durante tempu inserteza nian, ema buka maka mensajen simples sira no
dala barak rejeita perspetiva alternativa hirak ne’ebé ameasa sira-nia fiar ne’ebé
estabelesidu ona.

Maske hafoin individu sira hetan ona informasaun no simu ona katak notisia nia istoria
ida ladun kompletamente loos, ema baluk tolu sei nafatin fahe istéria ne’e. Tanba ne’e
maka importante ba jornalista sira hodi verifika informasaun molok publika notisia no
mantein kodigu-de-étikas ida ne’ebé forte.

Ameérika nia jornalista Amerikanu ida mais respeitadu, Jim Lehrer, hakerek prinsipius
lubuk ida ba jornalizmu. Purezemplu, nia dehan “Ha’u 13’0os iha negdsiu
entretenimentu nian”. Jim realiza katak importansia husi jornalizmu hakat dok liufali
simplesmente entretenimentu.

Iha Estadus Unidus, Timor-Leste no sosiedades demokratikas hotu-hotu, jornalista sira
dezempeia papel ida ne’ebé importante tebes. Jornalizmu di’ak f6 informasaun
ne’ebé ema presiza hodi halo desizaun koretu no halo lider sira toma responsabilidade
— katak jornalista sira bele serbisu ho efetivu liutan ba justisa no direitus umanus, no
nune’e sira-nia governu bele reprezenta sira ho di’ak liutan.

Tanba ne’e maka jornalizmu livre, independente nu’udar pilar ida demokrasia nian, no
razaun Estadus Unidus orgullu apoia jornalista sira iha mundu tomak.



Iha Timor-Leste ne’e, Embaixada Estadus Unidus esforsa makaas hodi onra jornalista
sira hotu ne’ebé konta ita-boot sira-nia istéria no alerta mundu kona-ba Timor-Leste
nia korajen no sofrimentu durante tempu Rezisténsia.

Iha sira-nia espiritu, ami apoia jornalizmu iha Timor-Leste liuhusi programa formasaun
oin-oin kona-ba jornalizmu hanesan ho ida-ne’e iha ohin loron ne’e.

Ami mos apoia dezenvolvimentu abilidade Inglés Jornalizmu liuhusi bolsa-estudu
nu’udar omenajen ba Marie Colvin, jornalista Amerikana ne’ebé uluk mantein hela iha
Timor-Leste iha tinan 1999 durante tempu ida perigozu tebes no konsege f6 sai
mensajen ba iha komunidade internasional.

Jornalizmu no ita-nia ambiente informasaun iha ona mudansa makaas kompara ho
uluk Marie Colvin iha Timor-Leste. Midia dijital no sosial nu’udar ferramentus di’ak
tebes hodi fahe informasaun ho livre. Maibé ita haree ona oinsa informasaun laloos,
agora ne’e bele espalla ho lalais deit no kria konflitu iha ita-nia komunidade sira.

Kapasidade hodi buka no hatoo reportajen jornalizmu konfidvel no bazeia ba faktu
ne’e importante tebes. Ita presiza jornalista forte sira ne’ebé bele hatoo informasaun
loos ba publiku no kestoens investigativu hirak ne’ebé importante ba publiku
Timoroan nian.

Ha’u enkoraja ita-boot sira hotu serbisu didi’ak hodi buka lialoos liuhusi halo analize
kuidadoza no reportajen investigativu. Demokrasia ida ne’ebé funsiona ho di’ak
depende ba ita-boot sira-nia servisu no programa formasaun sira hanesan ne’e.

Obrigada ba papel importante no aten-barani ne’ebé ita-boot sira nu’udar jornalista
dezempefia iha Timor-Leste. Ne’e responsabilidade boot no dezafiante, maibé

importante tebes ba demokrasia joven no foun ida-ne’e.

Obrigada



